
BO‘LAJAK O‘QITUVCHILARDA 
O‘ZINI O‘ZI TASHKIL ETISH 

TUSHUNCHASI VA UNING 
PEDAGOGIK MOHIYATI

Alimov Bekzod Nematovich
Chirchiq davlat pedagogika universiteti katta o‘qituvchi

Annotatsiya: Bo‘lajak o‘qituvchilarda o‘zini o‘zi tashkil etish tushunchasining nazariy asoslari, uning tarkibiy komponent-
lari hamda pedagogik mohiyati tahlil etiladi. Ushbu kompetensiyani shakllantirishning zamonaviy metodlari, pedagogik 
texnologiyalari va didaktik shart-sharoitlari yoritiladi. Tadqiqot natijalari o‘qituvchilarning kasbiy rivojlanishida o‘zini o‘zi 
boshqarish va refleksiv faoliyat ko‘nikmalarining muhim ahamiyat kasb etishini ko‘rsatadi.

Kalit so‘zlar: o‘zini o‘zi tashkil etish, pedagogik kompetensiya, refleksiya, vaqt menejmenti, mustaqil ta’lim, kasbiy rivoj
lanish, o‘z-o‘zini nazorat qilish, ta’lim texnologiyalari.
Abstract: The theoretical foundations of self-organization in future teachers, its structural components, and pedagogical 
significance are analyzed. Modern methods, pedagogical technologies, and didactic conditions for developing this com-
petence are outlined. The findings demonstrate the importance of self-management and reflective skills in the profes-
sional development of teachers.

Key words: self-organization, pedagogical competence, reflection, time management, independent learning, profes-
sional development, self-control, educational technologies.
Аннотация: Рассматриваются теоретические основы понятия самоорганизации будущих учителей, его струк-
турные компоненты и педагогическая сущность. Освещаются современные методы, педагогические технологии 
и дидактические условия формирования данной компетенции. Результаты исследования показывают значимость 
навыков самоуправления и рефлексивной деятельности в профессиональном развитии педагогов.

Ключевые слова: самоорганизация, педагогическая компетенция, рефлексия, тайм-менеджмент, самостоя-
тельное обучение, профессиональное развитие, самоконтроль, образовательные технологии.

KIRISH
Zamonaviy ta’lim tizimining rivojlanishi sharoitida o‘qituvchi shaxsiga qo‘yilayotgan talablar tobora murak-

kablashib bormoqda. Bugungi kunda o‘qituvchi faqatgina bilim beruvchi emas, balki ta’lim jarayonini sama-
rali tashkil etuvchi, innovatsion yondashuvlarni qo‘llay oladigan va o‘z faoliyatini mustaqil boshqara oladigan 
mutaxassis sifatida namoyon bo‘lishi zarur. Shu nuqtai nazardan, bo‘lajak o‘qituvchilarda o‘zini o‘zi tashkil etish 
kompetensiyasini shakllantirish pedagogik ta’limning eng dolzarb yo‘nalishlaridan biri hisoblanadi.

Bo‘lajak o‘qituvchilarda o‘zini o‘zi tashkil etish kompetensiyasini shakllantirish zarurati mamlakatimizda 
qabul qilingan me’yoriy-huquqiy hujjatlarda ham o‘z aksini topgan. Xususan, O‘zbekiston Respublikasining 
“Ta’lim to‘g‘risida”gi Qonunining 11-moddasida ta’limning asosiy prinsiplari sifatida shaxsga yo‘naltirilgan 
yondashuv, mustaqil fikrlash va ijodiy qobiliyatlarni rivojlantirish ustuvorligi belgilangan. Shuningdek, Prezident-
ning PF-5847-son Farmonida pedagog kadrlarning kasbiy kompetensiyalarini rivojlantirish, ularning mustaqil 
faoliyat yuritish ko‘nikmalarini shakllantirish muhim vazifa sifatida qayd etilgan. Mazkur normativ talablar bo‘lajak 
o‘qituvchilarda o‘zini o‘zi tashkil etish kompetensiyasini shakllantirishning dolzarbligini yanada kuchaytiradi [1–4].

MAVZUGA OID ADABIYOTLAR SHARHI
O‘zini o‘zi tashkil etish tushunchasi ilmiy adabiyotlarda turlicha talqin qilinadi, ammo umumiy mazmunda u 

shaxsning o‘z faoliyatini ongli ravishda rejalashtirish, boshqarish va nazorat qilish jarayonini anglatadi. Ushbu 
jarayon shaxsning ichki resurslarini safarbar etish, maqsadga erishish uchun samarali strategiyalarni ishlab 
chiqish va natijalarni tahlil qilish bilan chambarchas bog‘liqdir. O‘zini o‘zi tashkil etish shaxsning mustaqilligi, 
irodaviy sifatlari, motivatsiyasi va refleksiv qobiliyatlari bilan uzviy aloqada shakllanadi.

faqiyatning muhim sharti hisoblanadi. Chunki pedagogik faoliyat murakkab, ko‘p qirrali va doimiy o‘zgaruvchan 
jarayon bo‘lib, u yuqori darajadagi tashkiliy qobiliyatni talab qiladi. O‘qituvchi dars jarayonini rejalashtirishi, 
o‘quvchilar bilan samarali muloqot o‘rnatishi, o‘quv materiallarini tanlashi va o‘z faoliyatini muntazam tahlil qilib 
borishi lozim. Bunday faoliyatni samarali amalga oshirish esa bevosita o‘zini o‘zi tashkil etish darajasiga bog‘liq.

O‘zini o‘zi tashkil etishning tarkibiy tuzilmasi murakkab bo‘lib, u bir nechta o‘zaro bog‘liq komponentlardan 
iborat. Avvalo, motivatsion komponent shaxsning o‘z faoliyatini tashkil etishga bo‘lgan ichki ehtiyoji va qiziqishini 
ifodalaydi. Bu komponent o‘qituvchining o‘z ustida ishlashga intilishi va kasbiy rivojlanishga bo‘lgan ehtiyojini 
belgilaydi. Kognitiv komponent esa rejalashtirish, tahlil qilish va qaror qabul qilishga oid bilimlar majmuasini o‘z 
ichiga oladi. Amaliy faoliyat komponenti orqali shaxs o‘z bilimlarini real faoliyatda qo‘llaydi, vaqtni boshqaradi va 
vazifalarni samarali bajaradi. Refleksiv komponent esa o‘z faoliyatini tahlil qilish, xatolarni aniqlash va kelgusi-
dagi faoliyatni takomillashtirish imkonini beradi.

O‘zini o‘zi tashkil etishning tarkibiy tuzilmasi murakkab bo‘lib, u bir nechta o‘zaro bog‘liq komponentlardan 
iborat. Ushbu jarayonning mazmunini yanada aniqroq ochib berish maqsadida G.R. Tojiboyeva tomonidan o‘zini 
o‘zi tashkil etishning quyidagi tarkibiy komponentlari ajratib ko‘rsatilgan: maqsad qo‘yish va motivatsiya, rejalash
tirish va loyihalash, muloqot va hamkorlik, monitoring va baholash, refleksiv fikrlash hamda tuzatish (korreksiya).

Mazkur komponentlar o‘zaro uzviy bog‘liq bo‘lib, ular shaxsning o‘z faoliyatini samarali tashkil etishida 
izchil bosqichlarni ifodalaydi. Jumladan, maqsad qo‘yish va motivatsiya bosqichi faoliyatning yo‘nalishini belgi-
lasa, rejalashtirish va loyihalash bosqichi ushbu maqsadlarga erishish strategiyasini ishlab chiqishni ta’min-
laydi. Muloqot va hamkorlik komponenti pedagogik jarayonda o‘zaro ta’sir va ijtimoiy munosabatlarni rivojlan-
tirishga xizmat qiladi. Monitoring va baholash esa faoliyat natijalarini aniqlash va samaradorligini baholash 
imkonini beradi. Refleksiv fikrlash orqali shaxs o‘z faoliyatini chuqur tahlil qiladi, tuzatish (korreksiya) bosqichi 
esa aniqlangan kamchiliklarni bartaraf etish va faoliyatni takomillashtirishga yo‘naltiriladi [5].

Refleksiv komponent doirasida pedagogning o‘z faoliyatini tahlil qilishi alohida ahamiyat kasb etadi. Shu 
nuqtai nazardan, G.R. Tojiboyeva pedagogik faoliyatni o‘z-o‘zini tahlil qilishning (self-analysis) quyidagi turlarini 
ajratib ko‘rsatadi. Xususan, qisqa (baholovchi) tahlil mashg‘ulotning umumiy ta’limiy, tarbiyaviy va rivojlanti-
ruvchi vazifalarining bajarilganlik darajasini umumiy baholashga qaratiladi. Strukturaviy (bosqichma-bosqich) 
tahlil esa mashg‘ulotning asosiy elementlarini aniqlash, ularning maqsadga muvofiqligini baholash hamda 
o‘quvchilarning bilish faoliyatini rivojlantirishdagi rolini ochib berishga xizmat qiladi.

Tizimli tahlil mashg‘ulotni yagona didaktik tizim sifatida ko‘rib chiqadi va bunda asosiy didaktik vazifaning 
bajarilishi bilan bir qatorda rivojlantiruvchi maqsadlarning amalga oshirilishi, o‘quvchilarda bilim, ko‘nikma va 
malakalar shakllanishi hamda o‘qitish usullarini o‘zlashtirish darajasi tahlil qilinadi. Strukturaviy-vaqt tahlili esa 
mashg‘ulotning har bir bosqichida vaqt taqsimotining samaradorligini baholashga yo‘naltiriladi.

Didaktik tahlil ta’lim metodlari, usullari va vositalarining tanlanishi hamda qo‘llanilishini, o‘quv materialining 
o‘zlashtirilish darajasini, shuningdek, o‘quvchilarning mustaqil bilish faoliyatiga pedagogik rahbarlikni o‘rga
nishga xizmat qiladi. Aspektli tahlil esa mashg‘ulotning muayyan jihatini chuqur o‘rganishga qaratilib, bunda 
dars maqsadlarining amalga oshirilishi, rivojlantiruvchi metodlardan foydalanish, o‘quvchilarning bilish faolligini 
oshirish usullari, ularning qiziqishini rivojlantirish, bilim va ko‘nikmalarini baholash hamda muammoli ta’limni 
tashkil etish kabi jihatlar kompleks ravishda tahlil qilinadi.

Shuningdek, o‘z-o‘zini tahlil qilish pedagogning refleksiv faoliyatining muhim ko‘rinishi bo‘lib, u o‘tkazilgan 
mashg‘ulotni ma’lum algoritm yoki mezonlar asosida tahlil qilish va baholash jarayonini anglatadi. Bunday 
tahlil og‘zaki yoki yozma shaklda amalga oshirilishi mumkin va ko‘pincha darsni tashqi tahlil qilish jarayonining 
ajralmas qismi sifatida namoyon bo‘ladi.

G.R. Tojiboyeva o‘z-o‘zini tahlil qilishning bir necha darajalarini ham ajratadi. Emotsional daraja pedagog-
ning o‘z faoliyatidan qoniqish yoki qoniqmaslik hissi bilan bog‘liq bo‘lsa, baholovchi daraja natijalarning belgi
langan maqsad va vazifalarga muvofiqligini aniqlashga qaratiladi. Metodik darajada esa faoliyat mavjud peda-
gogik talablar asosida tahlil qilinadi. Eng yuqori bosqich hisoblangan refleksiv darajada esa mashg‘ulotning 
barcha jihatlari o‘rtasidagi sabab-oqibat bog‘liqliklari chuqur tahlil qilinadi va bu jarayonda psixologik-pedagogik 
bilimlarga tayaniladi [6].

Pedagogik nuqtai nazardan qaralganda, o‘zini o‘zi tashkil etish o‘qituvchining kasbiy kompetensiyasining 
ajralmas qismi hisoblanadi. U ta’lim jarayonining samaradorligini oshiradi, pedagogik faoliyatni tizimlashtiradi 
va o‘qituvchining ijodiy salohiyatini rivojlantiradi. Ayniqsa, kompetentlikka yo‘naltirilgan ta’lim sharoitida o‘zini 
o‘zi tashkil etish universal kompetensiya sifatida namoyon bo‘ladi. Bu kompetensiya o‘qituvchining kommu-
nikativ, axborot-kommunikatsion va refleksiv kompetensiyalari bilan uzviy bog‘liq holda shakllanadi.

Zamonaviy ta’lim sharoitida, ayniqsa, raqamli texnologiyalar keng joriy etilayotgan bir davrda o‘zini o‘zi 
tashkil etishning ahamiyati yanada ortib bormoqda. Masofaviy ta’lim, onlayn platformalar va raqamli resurs-
lardan samarali foydalanish o‘qituvchidan yuqori darajadagi mustaqillik va o‘z faoliyatini boshqarish ko‘nikma-
larini talab qiladi. Shu sababli, pedagogik ta’lim jarayonida talabalarni mustaqil faoliyatga jalb qilish, ularning 
refleksiv fikrlashini rivojlantirish va amaliy ko‘nikmalarini mustahkamlash muhim ahamiyat kasb etadi.

Bo‘lajak o‘qituvchilarda o‘zini o‘zi tashkil etishni shakllantirish uchun maxsus didaktik shart-sharoitlar 
yaratish zarur. Bunda talabalarning mustaqil ishlari, loyiha faoliyati, portfoliolar yuritish va refleksiv mashg‘ulotlar 
muhim o‘rin tutadi. Loyiha metodi talabalarni mustaqil rejalashtirish, muammolarni hal qilish va natijaga eri
shishga o‘rgatadi. Portfolio texnologiyasi esa talabaning shaxsiy yutuqlarini tizimlashtirish va o‘z-o‘zini baho-
lash ko‘nikmalarini rivojlantiradi. Vaqt menejmenti elementlarini o‘rgatish orqali talabalar o‘z faoliyatini samarali 
tashkil etishni o‘rganadilar.

TADQIQOT METODOLOGIYASI
Mazkur tadqiqot Chirchiq davlat pedagogika universiteti (CHDPU) talabalari ishtirokida olib borildi. Tadqiqot-

ning asosiy maqsadi bo‘lajak o‘qituvchilarda o‘zini o‘zi tashkil etish kompetensiyasining shakllanish darajasini 
aniqlash hamda ishlab chiqilgan metodik yondashuvlarning samaradorligini baholashdan iborat bo‘ldi.

Tajriba-sinov ishlari ikki bosqichda amalga oshirildi: dastlabki diagnostika (boshlang‘ich holatni aniqlash) 
va yakuniy nazorat (tajriba ta’siridan keyingi natijalar). Tadqiqotda 3-bosqich talabalari jalb etildi.

Talabalarning o‘zini o‘zi tashkil etish darajasi quyidagi mezonlar asosida baholandi: maqsad qo‘yish, 
rejalashtirish, refleksiya, monitoring va korreksiya. Natijalar uch daraja bo‘yicha tasniflandi: yuqori, o‘rta va past.

TAHLIL VA NATIJALAR

Daraja Tajribagacha (%) Tajribadan so‘ng (%)
Yuqori 20 45
O‘rta 50 40
Past 30 15

Jadvaldan ko‘rinib turibdiki, tajriba yakunida yuqori darajadagi talabalar soni sezilarli darajada oshgan, 
past daraja esa kamaygan. Bu esa qo‘llanilgan metodik yondashuvlarning samaradorligini ko‘rsatadi.

Natijalar tahlili

Tajriba natijalari shuni ko‘rsatdiki, tashkil etilgan pedagogik faoliyat talabalarda o‘zini o‘zi tashkil etish 
kompetensiyasining rivojlanishiga ijobiy ta’sir ko‘rsatadi. Ayniqsa, refleksiv faoliyatni rivojlantirish, o‘z-o‘zini 
tahlil qilish va monitoring jarayonlari muhim omil bo‘lib xizmat qildi.

Yuqori darajaning 20 foizdan 45 foizga oshgani talabalarning:

•	 mustaqil ishlash ko‘nikmalari rivojlanganini;

•	 o‘z faoliyatini rejalashtira olish darajasi oshganini;

•	 refleksiv fikrlash shakllanganini ko‘rsatadi.

Past darajaning kamayishi esa metodik ta’sir samaradorligini tasdiqlaydi (1-rasm).

1-rasm: Bo‘lajak o‘qituvchilarda o‘zini o‘zi tashkil etish kompetensiyasi darajalarining tajribagacha va tajribadan 
keyingi ko‘rsatkichlari

jarayonida talabalar o‘zini o‘zi tashkil etish ko‘nikmalarini sezilarli darajada rivojlantiradilar. Ular o‘z faoliyatini 
rejalashtirish, vaqtni to‘g‘ri taqsimlash va natijalarni tahlil qilishda yuqori natijalarga erishadilar. Bu esa ularning 
kelajakdagi pedagogik faoliyatida samaradorlikni ta’minlaydi.

O‘zini o‘zi tashkil etish o‘qituvchining kasbiy rivojlanishida ham muhim ahamiyatga ega. U pedagogik 
mahoratni oshirish, innovatsion faoliyatni rivojlantirish va kasbiy moslashuvni tezlashtirishga xizmat qiladi. O‘z 
faoliyatini samarali tashkil eta oladigan o‘qituvchi doimiy ravishda o‘z ustida ishlaydi, yangi bilimlarni egallaydi 
va ta’lim jarayoniga ijodiy yondashadi. Natijada u raqobatbardosh, zamonaviy talablarga javob bera oladigan 
mutaxassis sifatida shakllanadi.

XULOSA VA TAKLIFLAR
Xulosa qilib aytganda, bo‘lajak o‘qituvchilarda o‘zini o‘zi tashkil etish kompetensiyasini shakllantirish 

zamonaviy pedagogik ta’limning ustuvor yo‘nalishlaridan biri hisoblanadi. Ushbu kompetensiya o‘qituvchining 
kasbiy samaradorligi, ijodiy salohiyati va shaxsiy rivojlanishini ta’minlaydi. Shu bois oliy ta’lim muassasalarida 
o‘zini o‘zi tashkil etish ko‘nikmalarini rivojlantirishga qaratilgan metod va texnologiyalarni keng joriy etish zarur.

rivojlantirish konsepsiyasi to‘g‘risida” PF-5847-son Farmoni: https://lex.uz/docs/-4545884 
3.	 O‘zbekiston Respublikasi Prezidentining 2020-yil 6-noyabrdagi “Ta’lim-tarbiya tizimini yanada takomillashtirish chora-

tadbirlari to‘g‘risida” PQ-4884-son Farmoni: https://lex.uz/docs/-5085887 
4.	 O‘zbekiston Respublikasi Prezidentining 2017-yil 20-apreldagi “Oliy ta’lim tizimini yanada rivojlantirish chora-tadbirlari 

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

